
Andoaingo Udala

	Akta: Osoko Udalbatza
Ohiko Bilkura: 2018/06/21
	Acta: Pleno Municipal
Sesión Ordinaria: 21/06/2018

	EAJ-PNV
	Maria Jose Izagirre Iturzaeta
Iñaki Egibar Larrañaga
Ainhoa Elola Aranburu
	
	

	
	
	
	
	

	
	
	
	
	

	
	
	
	
	

	
	Ganemos Andoain
	Olga Hernández Montero
	
	

	
	Irabazi Andoain
	Luis Jorge Fernándes Mourinho
	
	

	
	Atxiki gabe – No adscr.
	Alvaro González Cossio
	
	

	

	Ez da bertaratu eta adierazi du: / No asiste y se excusa:

	
	Imanol Goenaga Egibar  - EAJ/PNVko zinegotzia.


	Gai Zerrenda:
	Orden del Día:

	1. 2018/05/31(e)an egindako batzarraren aktaren zirriborroa irakurri eta onartzea, bidezko bada.
	1.- Lectura y aprobación, si procede, del borrador del acta de la sesión celebrada el 31/05/2018.


Xedapenak
Parte Dispositiva
	2. Bake Epailearen izendapena.
3. 5/2018 zk.ko kreditu aldaketa espedientea onartzea.

	2.- Nombramiento Juez de Paz.
3.- Aprobación expediente modificativo créditos nº 5/2018.



Kontrola
Parte de Control
	4. Alkatetzaren ebazpenen berri ematea, zehazki, 296/2018 zenbakidunetik 361/2018 zenbakidunera.
5. Zinegotzi-Ahaldunen ebazpenen berri ematea, zehazki, 424/2018 zenbakidunetik 475/2018 zenbakidunera.
6. Galderak, eskaerak eta proposamenak.
	4.- Dar cuenta de las Resoluciones de Alcaldía comprendidas entre la nº  296/2018 y la nº  361/2018.
5.- Dar cuenta de las Resoluciones de Concejal-Delegado comprendidas entre la nº 424/2018 y la nº  475/2018.
6.- Ruegos, preguntas y propuestas.


	Nahikoa quorum dagoenez eta lehendakaria eta idazkaria ere bertan daudenez, bilkura baliozki eratzen da.


Ascensión Parrón Peguero PSE-EE udal taldeko zinegotzi andreak, 2018ko ekainaren 5ean  aurkeztutako idatziaren bidez, 3211 zenbakiko sarrera erregistroa duena, Maider Lainez Lazcoz udal taldeko eledunarengan helarazten du bere botoa.
	1. 2018/05/31(e)an egindako bileraren akta irakurri eta onartzea, bidezko bada.
Zinegotziei bidali zaien 2018/05/31 datako batzarraldiari dagokion akta irakurri ondoren, Alkateak honen onarpena bozketara jarri du eta Osoko Udalbatzak, aho batez, ontzat eman du.


	2. Bake Epailearen izendapena.
Ikusirik, 2018ko maiatzaren 28an amaitu zela Bake Epaile Titularra eta Ordezkoa hautatzeko prozeduran izenemateko epea, 2018ko maiatzaren 08ako GAOren 87. zenbakian, www.andoain.org udalaren web-orrian, Andoaingo udalaren, Tolosako Lehen Instantzia Instruzioko Epaitegiaren eta Andoaingo Bake Epaitegiaren iragarki tauletan argitara emandakoaren arabera.
Ikusirik, aurkeztu den eskaera pertsona bakarra dagoela: IRIARTE ECHEVESTE Ramón jn.
Azterturik, Ramón IRIARTE ECHEVESTE jnk. aurkeztutako agiriak.
Gaia eztabaidara jarri da eta parte-hartzerik izan ez denez, Alkate andreak proposamena bozketara jarri du eta Osoko Udalbatzak, aho batez, Alkate andrearen eta Ehbildu, PSE-EE, EAJ/PNV, Ganemos eta Irabazi udal taldeetako zinegotzien eta atxikitu gabeko zinegotziaren aldeko botoekin, honako erabakia hartu du:
1. Ramón IRIARTE ECHEVESTE jn. Andoaingo bake epaile titular gisa hautatzea. Aipatu postua betetzeko onarpen agiria aurkeztu beharko duelarik, nola baita ere epailetza ardurak beren gain hartzeko indarrean dagoen Botere Judizialari buruzko Lege Organikoan aurrikusiriko ezgaitasun edo bateraezintasun ziorik ez dutela tarteko.
2. Erabaki hau interesatuei jakinaraztea.
3. Erabaki hau jakinaraztea Euskal Herriko Justizia Auzitegi Nagusiko Epaitegiko Gobernuko idazkaritzari.


	3. 5/2018 zk.ko kreditu aldaketa espedientea onartzea.
Kreditu gehigarrien bidezko kreditu aldaketaren  2018-KALD-000005-00 (SAREKO) zenbakidun espedientea onartzeko proposamena.
Udal honen aurrekontuko 2018/05 zenbakiko kredituak aldatzeko espedientearen berri eman da, kreditu gehigarrien modalitatekoa.
Kontu-hartzaileak 2018.06.07an egindako txostenak ikusi dira. Bertan, adierazten dira, besteak beste, aipatutako espedientea bat datorrela aplikagarria zaion legeriarekin, zehazki 21/2003 Foru Arauak, abenduaren 19koak, Toki Erakundeen Aurrekontuei buruzkoak, 34. artikuluan ezarritakoarekin.
Era berean,  Ikusirik, Ekonomia eta Ogasuna Batzorde Informatzaileak 2018/06/12(e)ko bileran emandako aldeko irizpena.
Alkatea andreak hitza hartu du eta honako azalpena eman du:
“Zazpi espediente moldaketa berriak proposatzera gatoz. Guztira 431.000€ finantzatuko dira 2017ko diru-zaintzako gerakinarekin. Proposatzen diren partidak honako hauek dira: Udal artxibo berriko ekipamendua 125.000€; Udal frontoiko ekipamendua 118.000€; Olagain konponketak 80.000€ ziren, baina beste 61.000€ proposatzen dira; langileen lanpostuen baloraziorako 45.000€; Argituz txostenaren gastu orokorretarako dokumentazioan aurkeztu den txostenaren itzulpena jartzen du, baina Argituz txostenaren gastu orokorretarako izango da, guztira 18.000€; Udaltzaingoaren ibilgailuen konponketarako 4.000€ jartzen zituen jatorrizko partidan eta beste 6.000€ gehituko genizkioke; eta azkenik, Bertxin zentraleko berrikuntzetarako 58.000€. Guztira, esan bezala, 431.000€.”
Jarraian, Alkateak gaia eztabaidara jarri du eta lehenbizi, Lainez andreak, PSE-EEko eledunak, hartu du hitza honakoa esateko:
“Buenas tardes. Estaríamos de acuerdo con las partidas del equipamiento para el nuevo archivo municipal; para el equipamiento del frontón municipal; para Olagain; para la traducción y realización del informe de Argituz y la imprenta; el mantenimiento de los vehículos de la policía municipal y las reformas de la central de Bertxin. Pero respecto a la partida para la valoración de puestos a los trabajadores, aunque en principio también estamos de acuerdo en que se haga esta valoración de puestos a los trabajadores, viendo lo que se planteó en la última Comisión de Personal que tuvimos el martes y teniendo en cuenta todas las cuestiones que todavía están pendientes de aclarar tanto por la RPT como por las funciones de dichos trabajadores, consideramos que todavía no estamos en disposición de que se pueda realizar esta valoración de puestos. Por todo ello, solicitamos votar en dos bloques. Muchas gracias.”

Jarraian, Izagirre andreak, EAJ/PNVko eledunak, hartu du hitza honakoa esateko:
“Plenora eztabaidarako ekartzen den kreditu-aldaketa honek lehendabiziko begiratu batean zalantza batzuk sortzen dizkigu. Zerrendan agertzen diren ekintza batzuekin, udal artxiboa, frontoia, Olagain, ekipamenduak eta, horiekin guztiekin ados egongo ginateke. Egin beharrekoak dira. Gure iritziz, ez gerakinetik, baina tira, ados egongo ginateke. Baina ondoren aurkezten zaizkigunekin, egia esan, zalantzak sortzen zaizkigu. Soberan dakizue batzuekin ez gaudela batere ados, eta gainera, pentsatzen hasita gaude gure kontrako bozkaren bila zabiltzatela, zeren, hasiera batean, hauek ez baitziren hemen txertatzekoak, lehen aipatutakoak ziren beste batzuk. Gure ustez, gerakina ezin da ohiko gastuetarako erabili. Gerakina erabili behar da beste gauza batzuetarako. 
“Kreditu modifikazio hauek –jarraitzen du esanez Izagirre andreak– berriro esango dut, populista eta landugabeen argazki bat dira, eta seinale da 2017an Udaltzaingoaren ibilgailuen konponketarako partida horretan 8.000€ aurreikusita zeuden, gastatu ziren 7.395€, eta ez dakigu zergatik aurtengo aurrekontuetan 4.000€ aurreikusi dituzuen. Eta aurrekontuak onartu eta lau hilabetera jada kreditu-aldaketa bat eskatzen du partida honek, nahiko diru ez dagoelako, 6.000€-ko aldaketa. Argituz-en txostenaren aldaketa ere berdin. Jakina zen txosten hau aurten izango genuela. Bai, jakina zen. Eta hau argitaratu ahal izateko aurreikuspenik ez da egin aurrekontuetan. Eta ez dago ezta partida ere osatuta. 
“Orain bai –jarraitzen du esanez Izagirre andreak– gehien harritzen gaituena da langileen lanpostu-balorazioaren kreditu-modifikazioak. RPTa urtarrilean onartu zen, aurrekontuak otsailean onartu ziren, eta jakina zen RPTa onartuz gero, balorazioa atzetik etorriko zela. Eta hau egiteko bai EH Bildu, bai Irabazi eta bai Ganemos taldeek ez duzue inolako aurreikuspenik egin. Hori hala da. Orduan, gure iritziz, gastu hauek guztiak ohiko gastuak dira eta ez da gerakina erabili behar hauek aurrera eraman ahal izateko. Aurreikuspen pixka batekin aurrekontuetatik nahiko diru atera zitekeen. Gure ustez, gerakina beharrezkoak diren inbertsioetarako erabili behar da. Adibidez, eta aste honetan aipatutako gai bat azalduko dut hemen: edukiontzi grisa herri guztian ezartzekoa. Batzordean galdetu nuen eta erantzun zitzaidan esanez “jo, inbertsio garrantzitsua suposatzen duela”... Bai Ana alkate andrea, hala esan zenidaten: “inbertsio garrantzitsu bat suposatu dezake”. Eta guretzat horretarako da gerakina, inbertsio garrantzitsuak aurrera eramateko. 
“Eman zaizkigun azken datuetan –bukatzen du esanez Izagirre andreak– Zerbitzuetako Batzordean datuak tamalgarriak dira. Andoainek Tolosaldea osoak sortzen duenaren errefusa bikoitza sortzen du. Tolosaldean 46Kg biztanleko, eta Andoainen 72Kg pasa biztanleko. Gaikako bilketari dagokionez, %60 adostu genuen eta oso urruti daukagu; %45 pasatxo birziklatzen da. Hortaz, nik hiru taldeei galdetu nahi dizuet, presako gaiak zer dira zuentzat? Non dago andoaindarrekin hartutako konpromisoa? Guretzat horiek dira presako  gaiak. Eta guretzat gerakina gauza horietarako erabili behar da, ez ohiko gastuak aurrera eraman ahal izateko. Baina hala ere, ados gaudenez lehen aipatutako modifikazio horiekin, ekipamendu eta modifikazio horiekin, abstenitu egingo ginateke batzuetan.”
Alkate andreak erantzuten du:
“Hainbat gauza argitu behar ditut. Lehenengo, ez dira ohiko gastuak zazpitik bost. Ikusten duzunez, seigarren kapituluan doaz eta beraz, inbertsioetarako dira. Udal artxiboa seigarren kapituluan doa, ekipamendua, suministro bezala, inbertsioa da. Udal frontoiko ekipamendua inbertsio gisa seigarren kapituluan doa, eta inbertsioa da. Olagaingo obra seigarren kapituluan doa eta inbertsioa da. Eta Bertxin zentraleko berrikuntza obretarako da eta inbertsioa seigarren kapitulua denez, kapitulu horretan doa. Argituz-en txostenaren gastu orokorretarako, itzulpena gehi inprimazioa, maketazioa eta abar, hori nik uste Ogasun Batzordera eraman genuela, hor azaldu nuen 18.000€ aldez aurretik jartzen zirela. Eta baita ere Baketik-en bileran egia da hor aktak ez direla jasotzen, baina mahai horretan aipatu nuen jarriko zela diru hori aurrekontuak eskatu genituelako eta oraindik ez zigutelako erantzun ez itzulpenerako zenbateko kostea izango zen, eta ezta maketaziorako zenbatekoa izango zen. Beraz, ezin genuen jarri ezer hori ikusi arte. Gaur iritsi dira.
“Udaltzaingoaren ibilgailuen konponketak –jarraitzen du esanez Alkate andreak–, Izagirre zinegotzi andreak esan berri du partida gutxi... Eta hau ere esplikatu nuen Udaltzaingoak berreskuratuko dute bigarren kotxe bat. Egia da bigarren kotxe bat badutela baina oso zaharra, eta bat erosi zen 2016 edo 2017an eta proposamen bezala beste bigarren kotxe hori erosi arte depositutik berreskuratzeko kotxe bat aukera edukitzeko. Baietz esan genuen, baina pintatu, argiak jarri eta abar egin behar da, eta hori ez zegoen kontenplatuta eta horretarako da. Eta langileen lanpostuen balorazioarena ikerketa kontratazio bat egiteko da. Agian zuek ez zaudete ados ezta ere nolabait ikerketa hori egiteko. Zilegi da zuen iritzia eta errespetagarria da, guztiz.
“Edukiontziaren gaiarekin –jarraitzen du esanez Alkate andreak– zuek lehentasuna ematen diozuela edukiontziari eta bai batzordean, bai Mankomunitateko teknikariaren informazioa helarazi zen. Ez dakit orain zergatik hitz egin behar dugun honetaz ez bada gaia, baina nik azaldu egingo dut. Eta baita ere, Udal ingurumen teknikariak emandako azalpenak. Behin eta berriz esan dugu, edukiontziak Mankomunitatearen esleipen berriarekin Mankomunitatearen gain geratzen dira. Beraz, ez ditugu erosi behar edukiontzi grisak. Beraz, edukiontzi horiek eskualde osoan berdinak jartzeko asmoa dago, irizpide berdina edukitzeko eta herri bakoitzean ezberdinak ez edukitzeko. Eta hori azaldu zen. Nik uste dut batzordean Izagirre zinegotzia bazegoela. Erosi behar direnak dira sarrailak isteko, ez edukiontziak. Eta sarrailak erosteko, batzordean azaldu genuen, ikusi behar dugu, frogan daude, beste sarraila bat gainera Andoaingo enpresa batek sortzen ari dena, lanean ari dena momentu honetan erakusten ari da nola funtzionatzen duen; eta horren esperoan gaude, nola funtzionatzen duen ikusteko. Zergatik? Orain arte dauzkagun esperientziengatik, eta hori esplikatu zen baita ere batzordean; ez nire hitzetatik, baizik eta teknikariaren hitzetatik, orain arte dauzkagun esperientziak ez direla onak. Beraz, inbertsioa egin baino lehen eta ikusirik Andoaingo enpresa horrek badirudiela beste modu batez egiten dituela, itxoin egingo dugu. Hori zen esan zena. Ez da lehentasunik ematen ez zaiola, baizik eta gauzak goazen behar den bezala egitera. Eta etortzen denean momentu hori, guk kontuan daukagu hori egin behar dela. Eta horretarako gerakin osoa ez dago gastatuta. Orain, momentu honetan, 431.000€-ko gastuak eta inbertsioak dira aurkezten ditugunak. Ez zaudetela ados? Horregatik, bozkatzera jartzen da eta bakoitzak bere iritzia dauka.”
Berriro ere, Izagirre andreak hartu du hitza eta honakoa esan du:
“Alkateak esan duen bezala, inbertsioetarako zazpi proposamenetatik lau dira. Besteak ohiko gastuak dira. Eta nik ez dut esan edukiontziak erosi behar direnik. Nik esan dut edukiontzi grisaren ezarpenak inbertsio handi xamarra ekartzen duela. Baina nik ez dut esan edukiontziak erosi behar direnik, hori Alkateak esan du.”
Alkate andreak erantzun du: 
“Nik ere ez dut esan inbertsio hori egin behar ez denik. Nik esan dut zein den prozesua eta, gainera, aurreko astean edo aste honetan aipatutako batzordean azalpenak eman ziren. Nik ez dut esan gastatu behar ez denik. Ez dut esan inbertsio handia denik. Eta ez dut esan kontuan eduki behar denik. Momentu honetan, eta gaur, ekainaren 21ean ekartzen ditugun proposamenak bozkatzeko dira. Ez zaudetela ados? Bozkatu ezetz. Baina eskubide osoa daukazuelako gastu horiekin ados edo ez egoteko. Baina besterik gabe, ez gara ari edukiontziez noiz eta nola.” 
Jarraian, Alkatea andreak dio: “ Alderdi sozialistak, eskatu bezala, bi zatitan bozkatuko dugu. Lehenik, obra eta ekipamenduei dagokien partidak eta bigarrenik,  langileen lanpostuen balorazioarako partida bozkatuko ditugu, ados?”
Parte-hartze gehiagorik izan ez denez Alkate andreak, obra eta ekipamenduei dagokien proposamena bozketara jarri du eta Osoko Udalbatzak, gehiengoz, Alkate andreak eta EH Bildu, PSE-EE, Ganemos eta Irabazi udal taldeetako zinegotzien eta atxikitu gabeko zinegotziaren aldeko botoekin eta EAJ/PNV udal taldeko zinegotzien abstentzioarekin onartu egin da.
Jarraian, Alkate andreak, langileen lanpostuen balorazioari dagokion proposamena bozketara jarri du eta Osoko Udalbatzak, gehiengoz, Alkate andrearen eta EH Bildu, Ganemos eta Irabazi udal taldeetako zinegotzien eta atxikitu gabeko zinegotziaren aldeko botoekin eta PSE-EE eta EAJ/PNV udal taldeetako zinegotzien abstentzioarekin onartu egin da.
Beraz, Osoko Udalbatzak, honako erabakia hartu du:
1.- Onartzea  Udal honen aurrekontuko 2018/05 zenbakiko kredituak aldatzeko espedientea, kreditu gehigarrien modalitatekoa, proposamenean ageri den partidakako xehetasunarekin, kapitulukako laburpen honen arabera:
KREDITU GEHIGARRIAK
Kapituluak
Izena
Gehikuntzak
2
GASTUAK ONDASUN ARRUNT ETA ZERBITZUETAN
 69.000,00 €
6
INBERTSIO ERREALAK
 362.000,00 €
KREDITU GEHIGARRIAK GUZTIRA
 431.000,00 €
FINANTZAKETA

Kapituluak
Izena
Zenbatekoa
8 (SARRERAK)
FINANTZA AKTIBOAK
431.000,00 €
GUZTIRA
431.000,00 €
2.- Jendaurrean ikusgai jartzea hamabost egunez, erreklamazioen ondorioetarako. Erreklamaziorik aurkezten ez bada, erabaki hau behin betikotzat joko da. Espediente honek aurrekontua onartzeko ezarritako gainerako tramiteak jarraitu beharko ditu.


	4. Declaración institucional para el 20 de junio, día internacional de las personas refugiadas.
“1.- El Ayuntamiento de Andoain, en el día internacional de las personas refugiadas manifiesta su preocupación por la situación de los millones de personas desplazadas, migrantes forzosas, solicitantes de refugio y refugiadas que por causas de conflictos armados, falta de medios para subsistir, persecución de motivación política, persecución por motivos de género, represión o desastres naturales, están en peligro su existencia, su libertad o su forma de vida. Y deben escapar emigrando fuera de su país de origen, por lo que exhorta a todas las instituciones vascas y a la sociedad vasca en su conjunto a llevar a delante todas la acciones que se encuentren a su alcance, para revertir o paliar las consecuencias de esta situación.
“2.- Manifiesta que en este contexto internacional las niñas adolescentes y mujeres adultas están en una situación de mayor vulnerabilidad ante violaciones de derechos humanos por el mero hecho de ser mujeres. Por lo que es necesario impulsar políticas y adoptar medidas que lo tengan en cuenta.
“3.- Ante esta realidad, reconoce la solidaridad expresada y demostrada por la sociedad vasca, y en consonancia reafirma su compromiso con los derechos humanos de todas las personas, y en especial su compromiso y voluntad de respeto, protección e impulso de los derechos de las personas desplazadas migrantes forzosas, solicitantes de refugio y refugiadas. Por lo que impulsará todas las medidas a su alcance en su ámbito de competencia para que el ejercicio de todos los derechos que les asisten sea real y efectivo. 
“4.- Asume en el marco de sus competencias el compromiso de impulsar el derecho de asilo en todas sus dimensiones, para que puedan hacer ejercicio efectivo del mismo las personas residentes y/o que transitan por Euskadi. Y promover políticas autonómicas y locales que pongan en el centro las necesidades de las personas, la convivencia y la cohesión social basadas en el principio de igualdad de oportunidades y no discriminación. 
“5.- Asume el compromiso de trasladar a través de los canales que corresponden a la Unión Europea la demanda y la propuesta de abordar un debate en profundidad sobre la situación de las personas migrantes y refugiadas que transitan por el territorio de  la Unión Europea, que incluya un análisis y revisión de las políticas exteriores, políticas de externalización de fronteras, políticas de acogida de los países, responsabilidad de todos los estados miembros y sobre las políticas de acogida del conjunto de la Unión Europea.”
Alkate andreak gaia eztabaidara jarri du eta parte-hartzerik izan ez denez, jarraian bozketara eta Osoko Udalbatzak, aho batez, Alkate andrearen eta Ehbildu, PSE-EE, EAJ/PNV, Ganemos eta Irabazi udal taldeetako zinegotzien eta atxikitu gabeko zinegotziaren aldeko botoekin, onartu du adierazpen instituzionala bere osotasunean.
5. Alkatetzaren ebazpenen berri ematea, zehazki, 296/2018 zenbakidunetik 361/2018 zenbakidunera.
Alkateak zinegotzi guztiei jakinarazi die Alkatetzaren ebazpenak, nahiz eta edukiaren berri izan Udalbatzarra aurretik, beraien esku daudela, hain zuzen ere, 296/2018 zenbakidunetik 361/2018 zenbakidunera.
    Gaia eztabaidara jarri da eta parte-hartzerik izan ez denez, Osoko Udalbatza jakinaren gainean geratu da.


	6. Zinegotzi-Ahaldunen ebazpenen berri ematea, zehazki, 424/2018 zenbakidunetik 475/2018 zenbakidunera.
Alkateak zinegotzi guztiei jakinarazi die Zinegotzi-Ahaldunen ebazpenak, nahiz eta edukiaren berri izan Udalbatzarra aurretik, beraien esku daudela, han zuzen ere, 424/2018 zenbakidunetik 475/2018 zenbakidunera.
    Gaia eztabaidara jarri da eta parte-hartzerik izan ez denez, Osoko Udalbatza jakinaren gainean geratu da.


	7. Galderak, eskaerak eta proposamenak.
Ez dira izan.


	Eta beste aztergairik ezean, lehendakariak amaitutzat eman du ohiko batzarraldia, 19.40 minutu zirenean. Idazkariak batzarraldiari dagokion agiri hau idatzi eta Alkateak irakurri eta ontzat eman ondoren, biek izenpetu dute, bat etorriz Toki Erakundeen Antolamendu, Jardunbide eta Araubideari buruz indarrean dagoen Erregelamenduaren 110.2 artikuluan agindutakoarekin. Eta horren guztiaren fede, nik, Idazkaria naizen honek, ematen dut.


Andoainen, 2018ko uztailaren 20an.
IDAZKARIA

